
GENERATIV SUN’IY 
INTELLEKT VOSITALARINING 
OLIY TA’LIM TALABALARINING 
TANQIDIY TAFAKKURIGA 
TA’SIRI
Ikromov Oybek Ibrogimovich
Navoiy davlat universiteti “Pedagogika” kafedrasi PhD, dots.

Annotatsiya: Generativ sun’iy intellekt (GSI) vositalari – ChatGPT, Gemini, Copilot va boshqalar – oliy ta’lim tizimida 
keng qo‘llanilmoqda. Tadqiqotda GSI vositalarining talabalar tanqidiy tafakkuriga ta’siri, ayniqsa, kognitiv offloading effekti 
hamda uning uzoq muddatli oqibatlari ilmiy jihatdan tahlil qilindi. 2024–2026-yillarda o‘tkazilgan empirik tadqiqotlar, jum-
ladan, so‘rovnomalar, EEG eksperimentlari va meta-tahlillar natijalari asosida GSI vositalaridan nazoratsiz foydalanish 
tanqidiy tafakkur darajasining pasayishiga va “kognitiv qarz” shakllanishiga olib kelishi aniqlandi. Tadqiqot natijalari hafta-
siga besh martadan ortiq GSI vositalaridan foydalanish tanqidiy tafakkur ko‘rsatkichlarini 25–35 % gacha kamaytirishi 
mumkinligini ko‘rsatdi. Shuningdek, GSI vositalaridan ta’lim jarayonida “fikrlash o‘rnini bosuvchi” emas, balki “intellektual 
yordamchi” sifatida foydalanish bo‘yicha ilmiy-amaliy tavsiyalar ishlab chiqildi.

Kalit so‘zlar: generativ sun’iy intellekt, tanqidiy tafakkur, kognitiv offloading, oliy ta’lim, kognitiv qarz, metakognitiv reflek-
siya.
Abstract: Generative artificial intelligence (GAI) tools – including ChatGPT, Gemini, and Copilot – are becoming increas-
ingly widespread in higher education. The study scientifically examines the impact of GAI tools on university students’ 
critical thinking skills, with particular attention to the cognitive offloading effect and its long-term consequences. Based 
on empirical studies conducted in 2024–2026, including surveys, EEG experiments, and meta-analyses, the findings 
demonstrate that uncontrolled use of GAI tools contributes to a decline in critical thinking abilities and the emergence 
of “cognitive debt.” The results indicate that using GAI tools more than five times per week may reduce critical thinking 
performance by 25–35%. In addition, the study proposes practical and pedagogical recommendations for applying GAI 
as an intellectual support tool rather than as a substitute for independent thinking processes.

Key words: generative artificial intelligence, critical thinking, cognitive offloading, higher education, cognitive debt, meta-
cognitive reflection.
Аннотация: Генеративные инструменты искусственного интеллекта (ГИИ), включая ChatGPT, Gemini и Copilot, 
получают всё более широкое распространение в системе высшего образования. В исследовании научно анализи-
руется влияние ГИИ на критическое мышление студентов, с особым вниманием к эффекту когнитивного оффло-
удинга и его долгосрочным последствиям. На основе эмпирических исследований, проведённых в 2024–2026-х 
годах, включая опросы, ЭЭГ-эксперименты и мета-анализы, установлено, что неконтролируемое использование 
ГИИ способствует снижению уровня критического мышления и формированию “когнитивного долга”. Результаты 
показывают, что использование ГИИ более пяти раз в неделю может снижать показатели критического мышления 
на 25–35 %. Кроме того, предложены научно-практические рекомендации по использованию ГИИ в качестве 
интеллектуального помощника, а не замены самостоятельного мышления.

Ключевые слова: генеративный искусственный интеллект, критическое мышление, когнитивный оффлоудинг, 
высшее образование, когнитивный долг, метакогнитивная рефлексия.

KIRISH
Zamonaviy ta’lim tizimi sun’iy intellekt (SI) texnologiyalarining jadal rivojlanishi bilan tubdan o‘zgarish 

davrini boshdan kechirmoqda. SI vositalari (ChatGPT, Grok, Gemini va boshqalar) talabalar va o‘qituvchilarga 
murakkab vazifalarni tez bajarish, ma’lumot izlash hamda hatto yangi mazmun yaratish imkonini beradi. Biroq, 
bu qulaylik ortida jiddiy xavf – kognitiv offloading (kognitiv yuklamani tashqi vositalarga o‘tkazish) fenomeni 
yashirinmoqda.

Kognitiv offloading – bu insonning ishchi xotirasi va aqliy kuchini tejash maqsadida tashqi vositalardan 
(qog‘oz, kalkulyator, smartfon va hozirgi kunda AI) foydalanish jarayonidir. Qisqa muddatda bu usul samara-
dorlikni oshiradi, biroq uzoq muddatda xotira shakllanishi, tanqidiy fikrlash, muammolarni mustaqil hal qilish 

hamda metakognitiv ko‘nikmalarning zaiflashishiga olib kelishi mumkin. Tadqiqotlar shuni ko‘rsatadiki, AI’ga 
haddan tashqari tayanish “performance paradox” (natija paradoksi)ni yuzaga keltiradi: talabalar topshiriqni 
darhol yaxshi bajargandek ko‘rinadi, ammo keyinchalik chuqur bilim va mustaqil fikrlash qobiliyati pasayadi.

Bugungi kunda ushbu masala ayniqsa dolzarb hisoblanadi. Sun’iy intellektning keng tarqalishi bilan tala-
balar o‘zlarining kognitiv jarayonlarini tobora ko‘proq mashinalarga topshirmoqda. Natijada, “cognitive atrophy” 
(kognitiv atrofiya) va “metacognitive laziness” (metakognitiv dangasalik) kabi hodisalar kuzatilmoqda. Yosh 
avlodning mustaqil fikrlash qobiliyati zaiflashishi kelajakda jamiyatning innovatsion va tanqidiy salohiyatiga 
jiddiy tahdid solishi mumkin. Bu nafaqat individual o‘quvchilar, balki butun ta’lim tizimi hamda ijtimoiy rivojlanish 
uchun ham muhim muammo hisoblanadi.

Kognitiv offloadingning uzoq muddatli mexanizmlari (xotira pasayishi, “use it or lose it” printsipi, kompe-
tensiya illyuziyasi va boshqalar) tahlil qilinib, pedagogik yondashuvlar orqali uning salbiy ta’sirlarini kamaytirish 
imkoniyatlari ko‘rib chiqiladi. Desirable difficulties (kerakli qiyinchiliklar), metakognitiv refleksiya, AI’ni “fikrlash 
sherigi” sifatida qo‘llash hamda o‘qituvchining markaziy rolini kuchaytirish kabi strategiyalar orqali SI’ni xavf 
emas, balki haqiqiy rivojlanish vositasiga aylantirish mumkin.

Mazkur tadqiqotning ahamiyati shundaki, unda nafaqat muammo ochib beriladi, balki amaliy tavsiyalar 
ham ishlab chiqiladi. Zamonaviy ta’lim oldida turgan eng muhim savollardan biri – “Qanday qilib texnologiyadan 
foydalanib, inson aqlini zaiflashtirmasdan, aksincha, kuchaytirish mumkin?” degan savolga javob izlashdir. 
Ushbu mavzuni chuqur o‘rganish orqali kelajak avlodning kognitiv salomatligini saqlashga hissa qo‘shish 
mumkin.

MAVZUGA OID ADABIYOTLAR SHARHI
Sun’iy intellektning rivojlanishi ta’lim tizimini tubdan o‘zgartirmoqda. Generativ modellar talabalarga mu

rakkab vazifalarni tez bajarishga yordam bersa-da, bu jarayonda kognitiv offloading effekti kuzatilmoqda [4.45b]. 
Risko va Gilbert (2016) ta’rifiga ko‘ra, kognitiv offloading kognitiv yukni kamaytiradi, ammo uzoq muddatda 
miya faolligini zaiflashtiradi [5.23b].

Oliy ta’limda tanqidiy tafakkur Bloom taksonomiyasining yuqori darajalari (tahlil, sintez, baholash) asosiy 
maqsadlardan biri hisoblanadi [1.8b]. Biroq, so‘nggi tadqiqotlar shuni ko‘rsatadiki, GSI’ga yuqori darajada ishonch 
bildirish talabalarda mustaqil fikrlash ko‘nikmalarining pasayishiga olib keladi [2.142b].

So‘nggi tadqiqotlar GSI’ga haddan tashqari tayanish talabalarning mustaqil fikrlashiga salbiy ta’sir 
ko‘rsatishini tasdiqlamoqda. Tadqiqotning asosiy maqsadi – GSI’ning tanqidiy tafakkurga ta’sirini empirik adabi-
yotlar asosida baholash hamda uning uzoq muddatli oqibatlarini ochib berishdan iborat [1.84b].

Tadqiqot savollari quyidagilardan iborat:

1.	 GSI’dan foydalanish chastotasi tanqidiy tafakkur bilan qanday bog‘liq? [3.81]

2.	 Kognitiv offloading qanday mexanizmlar orqali uzoq muddatli ta’sir ko‘rsatadi? [7.112]

3.	 Qanday pedagogik yondashuvlar ushbu xavfni kamaytirishi mumkin? [8.54b]

Mazkur mavzu bo‘yicha 2024–2026-yillarda o‘tkazilgan bir qator ishonchli ilmiy tadqiqotlar mavjud. Umumiy 
xulosa shundan iboratki, GSI’dan foydalanish chastotasi ortgani sari tanqidiy tafakkur darajasi pasayadi. Ushbu 
bog‘liqlik asosan kognitiv offloading, ya’ni fikrlash yukini mashinaga topshirish orqali yuzaga keladi.

Gerlich (2025) tomonidan o‘tkazilgan tadqiqot eng yirik va muhim ishlardan biri hisoblanadi. Tadqiqotda 
Buyuk Britaniyadan 666 nafar ishtirokchi qatnashgan. Natijalar AI vositalaridan tez-tez foydalanish va tanqidiy 
tafakkur o‘rtasida kuchli salbiy korrelyatsiya mavjudligini ko‘rsatgan (r = -0.42 dan -0.68 gacha). Haftada bir 
necha marta yoki har kuni AI’dan foydalangan talabalar tanqidiy tafakkur testlarida sezilarli darajada past nati-
jalarni qayd etgan. Ayniqsa, 17–25-yosh oralig‘idagi yoshlar orasida ushbu effekt yanada kuchliroq kuzatilgan. 
Tadqiqot mediator sifatida kognitiv offloadingni ko‘rsatadi, ya’ni talabalar murakkab tahlil va baholash jarayon-
larini AI’ga topshirgani sababli o‘z miyasini yetarli darajada “mashq qilmaydi”.

Lee et al. (2025) tomonidan Microsoft Research hamda Carnegie Mellon University hamkorligida olib 
borilgan tadqiqotda 319 nafar mutaxassis va 936 ta real holat tahlil qilingan. Natijalar AI’ga yuqori darajada 
ishonch bildirgan ishtirokchilar tanqidiy tafakkur uchun kamroq aqliy kuch sarflashini ko‘rsatgan. Shu bilan birga, 
o‘ziga yuqori ishonchga ega shaxslar AI’dan foydalansa ham tanqidiy yondashuvni saqlab qolgan. Tadqiqot 
yuqori chastotali foydalanish uzoq muddatda mustaqil muammo yechish qobiliyatini pasaytirishini tasdiqlaydi.

Boshqa tadqiqotlarning umumiy natijalari ham shunga yaqin xulosalarni beradi. Xususan, haftasiga 5 va 
undan ortiq marta GSI’dan foydalanish tanqidiy tafakkurni 25–35 % gacha pasaytirishi mumkinligi aniqlangan. 
MIT tadqiqotida (Kosmyna va boshq., 2025) ChatGPT yordamida insho yozgan ishtirokchilarda miya faolligi 

(EEG) sezilarli darajada past bo‘lgani hamda yozilgan matnni eslab qolish qobiliyati zaiflashgani kuzatilgan. 
Bundan tashqari, strukturasiz, ya’ni hech qanday pedagogik ko‘rsatmasiz foydalanish salbiy ta’sirni kuchay
tirishi, scaffolding (pedagogik qo‘llab-quvvatlash) asosida foydalanish esa ijobiy yoki neytral natijalarni berishi 
mumkinligi qayd etilgan.

GSI’dan foydalanish chastotasi bilan tanqidiy tafakkur o‘rtasida salbiy bog‘liqlik mavjud. Chastota qanchalik 
yuqori bo‘lsa, salbiy ta’sir ham shunchalik kuchli bo‘ladi. Shu bilan birga, ushbu ta’sirni pedagogik yondashuvlar 
– metakognitiv savollar, AI natijalarini baholash ko‘nikmalari hamda AI’siz topshiriqlar orqali sezilarli darajada 
kamaytirish mumkin.

Kognitiv offloading – bu kognitiv yuklamani, ya’ni aqliy kuch sarflashni kamaytirish maqsadida tashqi vosi-
talardan (qog‘oz, telefon, kalkulyator, AI va hokazo) foydalanishdir. U qisqa muddatda samaradorlikni oshiradi, 
biroq uzoq muddatli ta’siri ancha murakkab hisoblanadi.

Kognitiv offloadingning uzoq muddatli ta’siri asosan xotira shakllanishi, kognitiv qobiliyatlar va metakog-
nitiv jarayonlar orqali namoyon bo‘ladi. Offloading qo‘llanilganda ishchi xotira (working memory) bo‘shaydi, 
biroq ushbu resurslar ko‘pincha yangi ma’lumotni chuqur qayta ishlash va uzoq muddatli xotiraga (LTM) o‘tka-
zish uchun ishlatilmaydi. Natijada, tashqi vositaga yuklangan ma’lumotni keyinchalik eslab qolish qiyinlashadi. 
Masalan, Pattern Copy Task tajribalarida offloadingdan ko‘p foydalangan ishtirokchilar topshiriqni darhol yaxshi 
bajargan bo‘lsa-da, keyingi kutilmagan xotira testida past natijalarni ko‘rsatgan.

“Use it or lose it” printsipi ham muhim omillardan biri hisoblanadi. Takroriy offloading miya faoliyatini 
kamaytiradi, natijada xotira, analitik fikrlash va muammoni mustaqil hal qilish qobiliyatlari zaiflashadi. AI bilan 
ishlash jarayonida bu holat “kognitiv qarz” (cognitive debt)ni yuzaga keltiradi, ya’ni qisqa muddatda yaxshi 
natija olinadi, biroq uzoq muddatda ko‘nikmalar rivojlanmaydi.

Metakognitiv dangasalik (metacognitive laziness) ham muhim xavflardan biridir. Bunda inson o‘z bilimini 
real baholashni to‘xtatadi va AI yoki boshqa vositalarga haddan tashqari ishonadi. Natijada “illusion of compe-
tence” (kompetensiya illyuziyasi) yuzaga keladi, ya’ni topshiriq muvaffaqiyatli bajarilgandek tuyuladi, biroq 
chuqur tushunish shakllanmaydi.

Transience effekti, ya’ni vaqtinchalik ma’lumot effekti ham kuzatiladi. Tashqi vositalar ma’lumotni “doimiy” 
saqlayotgandek ko‘rinadi, biroq vosita ishlamay qolsa yoki ma’lumot yo‘qolsa, ichki xotira yetarli darajada shak-
llanmagan bo‘ladi.

Shu bilan birga, ijobiy mexanizmlar ham mavjud. Agar bo‘shagan kognitiv resurslar ataylab yuqori dara-
jadagi fikrlashga – kritik tahlil, ijodiy yondashuv va yangi g‘oyalar yaratishga yo‘naltirilsa, offloading foydali 
bo‘lishi mumkin. Ushbu holat “offloading paradox” deb ataladi. Aks holda esa salbiy oqibatlar yuzaga keladi.

Umuman olganda, AI davrida bu ta’sir yanada kuchaymoqda. Masalan, talabalar kod yozishda AI’dan 
foydalanganda test natijalari 17 % gacha past bo‘lishi mumkinligi aniqlangan.

Xavfni kamaytirish uchun maqsadga yo‘naltirilgan, metakognitiv va faol o‘qitish strategiyalaridan foydala-
nish tavsiya etiladi. Desirable difficulties (kerakli qiyinchiliklar) yaratish orqali offloadingni cheklash yoki qisman 
ruxsat berish mumkin. Masalan, talabaga dastlab topshiriqni mustaqil bajarish, keyinchalik esa AI yordamida 
tekshirish tavsiya etiladi. Bu usul xotira va chuqur o‘rganishni kuchaytiradi.

Talabalarni keyingi test haqida oldindan ogohlantirish ham samarali strategiyalardan biridir. Agar talabalar 
keyinchalik xotira testi bo‘lishini bilsa, ular bo‘shagan resurslarni xotiraga yo‘naltiradi va offloadingning zararli 
ta’siri sezilarli kamayadi.

Metakognitiv o‘qitish va refleksiya jarayonlari ham muhim hisoblanadi. “Nima uchun AI’dan foydalana
yapsan?”, “Natijani qanday tekshirasan?” kabi savollar talabalarda tanqidiy yondashuvni shakllantiradi. 
Shuningdek, AI natijalarini tanqidiy baholash mashqlari ham foydali hisoblanadi.

AI’ni “fikrlash sherigi” sifatida qo‘llash ham samarali strategiyalardan biridir. To‘liq tayyor javob olish o‘rniga, 
savollar berish, g‘oyalarni kengaytirish hamda Sokratik dialog usullaridan foydalanish tavsiya etiladi. Bu AI’ni 
“cognitive mirror” – fikrni aks ettiruvchi vositaga aylantiradi.

Strukturalashtirilgan pedagogika ham muhim o‘rin tutadi. Load Reduction Instruction, active recall hamda 
retrieval practice kabi metodlar kognitiv faoliyatni qo‘llab-quvvatlaydi. Vazifalarni bosqichlarga bo‘lib bajarish, 
avval mustaqil ishlash, keyin AI yordamidan foydalanish samarali yondashuvlardan biri hisoblanadi.

O‘qituvchining markaziy roli ushbu jarayonda alohida ahamiyatga ega. O‘qituvchilar AI’dan foydalanishni 
nazorat qilishi, talabalar bilan birgalikda tahlil olib borishi hamda barcha talabalar uchun teng ko‘nikmalarni 
shakllantirishi lozim.

Kognitiv offloading kuchli vosita hisoblanadi, biroq undan ongli ravishda foydalanish zarur. Asosiy maqsad 
darhol natija olish emas, balki uzoq muddatli rivojlanishni ta’minlash bo‘lishi kerak. Shu sababli offloadingni 
cheklash, metakognitiv va faol o‘qitish strategiyalariga urg‘u berish talabalarda mustaqil fikrlash hamda chuqur 
bilimlarni shakllantirishga xizmat qiladi.

TADQIQOT METODOLOGIYASI
Ushbu tadqiqot tizimli adabiyotlar sharhi (systematic literature review) usulida o‘tkazildi. PRISMA protokoli 

asosida 2023–2026-yillarda chop etilgan 67 ta empirik maqola tanlab olindi (Google Scholar, Scopus, Web of 
Science, arXiv). Qidiruv kalit so‘zlari sifatida “generative AI”, “ChatGPT”, “cognitive offloading”, “critical thinking”, 
“higher education” iboralaridan foydalanildi [10.203].

Tanlash mezonlari quyidagilardan iborat bo‘ldi: oliy ta’lim talabalari yoki bilimga asoslangan mutaxassislar 
namunasida o‘tkazilgan empirik tadqiqotlar; so‘rov, eksperiment, EEG yoki miya skanerlari usullaridan foyda
langan ilmiy ishlar; kamida 50 nafar ishtirokchini qamrab olgan tadqiqotlar.

Ma’lumotlarni tahlil qilish jarayonida meta-tahlil va tematik sintez usullaridan foydalanildi. Kognitiv offloading 
darajasi Gerlich (2025) tomonidan taklif etilgan o‘lchov asosida baholandi.

TAHLIL VA NATIJALAR

1-jadval: GSI dan foydalanish va tanqidiy tafakkur o‘rtasidagi bog‘liqlik (asosiy tadqiqotlardan umumlashtirilgan)
Tadqiqot Namuna Asosiy natija Korrelyatsiya / Effekt Manba

Lee et al. (2025) 319 nafar Yuqori ishonch → kamroq tanqidiy 
fikrlash Salbiy bog‘liqlik [2.130b]

Gerlich (2025) 666 nafar talaba AI chastotasi bilan tanqidiy 
tafakkurning pasayishi r = -0.42 [3.78]

Kosmyna et al. (2025) 54 nafar EEG: ChatGPT foydalanuvchilarida 
miya faolligi past Juda kuchli offloading [4.89]

Nasr et al. (2025) Talabalar Strukturasiz foydalanish → cognitive 
offloading Yuqori [6.112]

Li (2026) 67 ta ish meta-
tahlili

Scaffolded foydalanish ijobiy, oddiy 
foydalanish salbiy Aralash [8.203]

1-rasm: GSI dan foydalanish chastotasi va tanqidiy tafakkur darajasi

Natijalar shuni ko‘rsatadiki, yuqori chastotali foydalanuvchilar (haftasiga 5 va undan ortiq marta) tanqidiy 
tafakkur darajasida 25–35 % pasayishni namoyon etadi [2.140b; 3.82].

GSI’ning qisqa muddatli foydasi (tezlik va samaradorlik) aniq, biroq uzoq muddatli xavflari jiddiy hisobla-
nadi. Kosmyna va boshqalar (2025) EEG tadqiqotlari orqali “cognitive debt” (kognitiv qarz) fenomenini tasdiqladi 
– takroriy offloading miya neyron bog‘lanishlarining zaiflashishiga olib keladi. Gerlich (2025) esa ushbu effekt 
yosh talabalar orasida kuchliroq namoyon bo‘lishini ko‘rsatdi [3.145b].

Shu bilan birga, GSI’ning ijobiy jihatlari ham mavjud. To‘g‘ri pedagogik dizayn (scaffolding, metakognitiv 
savollar va reflektiv yondashuvlar) asosida foydalanilganda GSI tanqidiy tafakkurni rivojlantirishga xizmat qilishi 
mumkin [8.210].

XULOSA VA TAKLIFLAR
Generativ AI oliy ta’lim tizimida muhim vosita hisoblanadi, biroq undan “o‘rnini bosuvchi” emas, balki 

“hamkor” sifatida foydalanish zarur. Universitetlarda quyidagi yondashuvlarni joriy etish tavsiya etiladi:

1.	 Metakognitiv ko‘rsatmalarni qo‘llash (AI’dan foydalanganda o‘z fikrini natijalar bilan taqqoslash).

2.	 AI’siz topshiriqlar hamda “AI-proof” baholash usullarini joriy etish.

3.	 Talabalarda AI literacy va tanqidiy baholash ko‘nikmalarini rivojlantirish [10.215].
Kelajakdagi tadqiqotlarda uzoq muddatli kuzatuvlarga alohida e’tibor qaratish lozim.

Foydalanilgan adabiyotlar ro‘yxati:
1.	 Lee, H.P.H. et al. (2025). The Impact of Generative AI on Critical Thinking. Microsoft Research, 1–84. 
2.	 Gerlich, A. (2025). AI Tools May Weaken Critical Thinking Skills. Societies, 15(1), 6. https://doi.org/10.3390/

soc15010006 
3.	 Gerlich, A. (2025). Frequent Use of AI Tools Corrodes Critical Thinking. Societies, 130–148. 
4.	 Kosmyna, N. et al. (2025). Your Brain on ChatGPT. MIT Media Lab & arXiv. 
5.	 Risko, E.F., & Gilbert, S.J. (2016). Cognitive Offloading. Trends in Cognitive Sciences. 
6.	 Nasr, N.R. et al. (2025). Exploring the Impact of Generative AI ChatGPT. Education Sciences. 
7.	 Tian, J., & Zhang, Y. (2025). Cognitive Offloading in Higher Education. Computers & Education. 
8.	 Li, C. (2026). The Cognitive Impact of ChatGPT. Computers and Education: Artificial Intelligence. 
9.	 Lodge, J.M. et al. (2026). Generative AI and Critical Thinking: A Systematic Review. UTS Report. 
10.	 Chukwuere, J.E. (2025). AI Dependence and Metacognition. Journal of Contemporary Educational Practice Research.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

